
Txillardegi 

San Sebastián 2000 
Urteberri kari, Donostian gaindi 

ibili naiz egun hauetan. Eta Errege 
egunean, eguraldi ederra baliatuz, 
Gaztelura igo naiz. 

Kaia erabat aldatuta dago. Urrun 
geldituak dira, jakina, portua arrain-
ontziz beteta egoten zen garaiak. Zer 
esanik ez Cementos Rezolarenak eta 
garabiak Lasta-kaian topatzen geni-
tuenak. Gero eta urriago dira Donos-
tiako arrantzaleak; eta «sardiña fres-
kue» garrasi hura kalez-kale entzutea 
ahantzi ere egin zaigu. 

Orain, halere, beste urrats bat 
egin dugu; eta kaiko bigarren gunean 
zurezko esteka-nasa bat ezarri digute 
ur gainean; erabat Angeluko Blanc-
pignon-en jarri dutenaren bidetik. 

Zer estekatuko? Turismo kanoak 
eta bela-ontziak, jakina. Hemen ere 
hasia da port de plaisance dotore bat 
mamitzen (jauntxoen zerbitzutan). 
eta arrantzaz bizi zen populu hura 
(xarmaz eta zehaztasunez, Toribio 
Altzagak deskribatua) ziztu bizian 
desagertzen. 

2000 honetan ere. 1900 monar-
kiko hartan bezalaxe, turismo herri 
bihurtzen ari zaigu Donostia. Una 
bella ciudad española para gentes 
de la capital y otros señores visi-
tantes de lujo. 

Udaletxea aberaskumeentzako 
Gran Casino gisa eraikia izan zela 
ahaztu nahi ez (hura bai hiri ederra 
eta gogoangarria!). Eta horretara go-
az buru-belarri. 

Zezen-Plaza, jakina, behar ge-
nuen, espainiar hiri dotore bati dago-
kionez. Cocido madrileño eta sevilla-
nas talde mordo bat ere bai, jai ta 
aste. Eta frankistek gure gaztaroan 
nabarmenki bultzatu zuten «Reyes 
Magos» famatuaren kabalgata sekula 
baino indartsuago dugu. 

Eta, jakina, etxebizitzen prezioa 
gora, eta lursailen prezioa gora, bizi-
maila osoa gora San Sebastián sólo 
necesita gente de pasta. Eta PP gora, 
eta PPren "Diario Vasco" gora. 

"Herri Batasuna sobra", "Udal-
biltza sobra", "el vascuence divide a 
los donostiarras, y sobra"... Noski! 


